
A minɛna samiana den nawasi la madina sigibaga don Ala diɲɛna a ma, a y'a
minɛ kira la kisi b'a ye a ko: <>.

Kira ye bangenni kɛ kisi b'a ye : k'a fɔ Ala ye ntalen gosi silamɛya kan ni sira
tilenen samanen ye jɛngɛ te min na, sira n kɛrɛfila la, koko belebele fila bɛ yen olu
ye Ala ka dàncɛw ye, donda fila dayɛlɛlen cogobalen bɛ koko ninnu na olu ye Ala ka
haramukow ye,suturalan bɛ donda ninnu na tɛmɛbaa t'a dɔn min b'a kɔnɔ, sira
daminɛ la weelelikɛla o bɛ mɔgɔw ɲɛminɛ k'a f'u ye: aw ye tagama a kan ka sɔrɔ aw
ma jɛngɛ ka taa kɛrɛfɛlaw la, o weelelikɛla n ye kurana de ye, weelikɛla wɛrɛ bɛ kun
na; tuma wo tuma ni sira n taamabaga hamina ka donda n sutura kɔrɔta dɔɔni o
weelelikɛla n b'a ladi k'a f'a ye: bɔnɛ b'i ye ka n'a dayɛlɛn! Ni y'a dayɛlɛn i bɛ don
wa i tɛ sɛ k'i yɛrɛ minɛ ka bɔ a donni ma, o weelelikɛla n de ye Ala ka waajulikan ye
silamɛ bɛɛ dusukun na.

